
O‘g‘iljon OLLOQOVA 
Buxoro davlat universiteti 

boshlang‘ich ta’lim metodikasi kafedrasi o‘qituvchisi 

 

BOSHLANG‘ICH SINF O‘QUVCHILARIDA SINTAKTIK KOMPETENSIYALARNI 

TAKOMILLASHITISH  
 

Maqolada boshlang‘ich sinflarda o‘rganiladigan sintaktik tushunchalarning mazmun-mohiyati va 

o‘quvchilarda shakllantiriladigan sintaktik tushunchalar haqida fikr yuritilgan. 3-4-sinflarda o‘rgatiladigan 

sintaktik tushunchalarning qoidalar tizimi tahlil qilingan.  

Kalit so‘zlar: nutq, boshlang‘ich sinf, ona tili va o‘qish savodxonligi, sintaksis, gap, gap bo‘lagi, so‘z 

birikmasi, sintaktik kompetensiya, lingvistik kompetensiya.  

В статье рассматривается содержание синтаксических понятий, изучаемых в начальной 

школе, и синтаксических понятий, формируемых у учащихся. Проанализирована система правил 

синтаксических понятий, преподаваемых в 3-4 классах. 

Ключевые слова: речь, начальная школа, родной язык и грамотность чтения, синтаксис, 

предложение, часть речи, фраза, синтаксическая компетенция, языковая компетенция. 

The article discusses the content of syntactic concepts studied in primary school and the syntactic 

concepts formed in students. The rules system of syntactic concepts taught in grades 3-4 is analyzed. 

Key words: speech, elementary school, native language and reading literacy, syntax, sentence, part of 

speech, phrase, syntactic competence, linguistic competence. 

 

Kirish. Yurtimizda 2017-yil Maktabgacha ta’lim vazirligi tashkil etilganidan beri nafaqat 

maktabgacha, balki umumiy o‘rta ta’lim tizimida mavjud bo‘lgan bir qancha dolzarb muammolar o‘z 

yechimini topmoqda. Maktabgacha ta’lim tizimining tubdan isloh qilinishi bolalarning o‘z imkoniyatlarini, 

yashirin iste’dodini namoyon qilishga keng yo‘l ochdi. Qabul qilinayotgan qonun va qarorlar, yaratilayotgan 

o‘quv adabiyotlarining o‘z samarasi o‘laroq, boshlang‘ich sinfga qabul qilinayotgan bolalarda nutq va 

tafakkurning ancha rivojlanganligini, dunyoqarashining kengayib borayotganini ko‘rishimiz mumkin.  

Maktabgacha ta’lim muassasalarida bolalarning og‘zaki nutqini o‘stirish, lug‘at boyligini kengaytirish 

vazifasi ustuvor bo‘lib, boshlang‘ich ta’limda tizimli ravishda davom ettiriladi.  

Asosiy qism. Bolaning rivojlanish bosqichlarida nutqi turli darajada rivojlanib, yangi so‘zlar bilan 

boyib bordi. U dastlab narsalarning nomi, rangi va shaklini idrok qilib, o‘z nutqida ifodalasa, keyinchalik 

turli xil ko‘rinishdagi so‘z birikmalari tuza boshlaydi. Yoshi ulg‘aygan sari esa o‘z fikrini kengaytirib, 

murakkab sodda gaplar orqali bayon qiladi. Asta-sekin u o‘z fikrini bayon qilish, atrofdagilar bilan muloqot 

jarayonida qator sintaktik tushunchalardan foydalanadi. Aytaylik, bola dastlab “gul” so‘zini nutqida ishlatsa, 

keyin uni “qizil gul” shaklidagi so‘z birikmas, “chiqoyli qizil gul” shaklidagi murakkab so‘z birikmasi 

ko‘rinishida tasvirlaydi. Bora-bora shu so‘z birikmalari ishtirokida sodda va murrakkab gaplar tuzadi. 

So‘z birikmasi, murakkab so‘z birikmasi, sodda gap, sodda murakkab gap, qo‘shma gap kabilar 

sintaktik tushunchalar bo‘lib, bolaning turli yosh davrlarida nutqida o‘z ifodasini topib boradi. Bolalar 

sintaktik tushunchalar, ularning mazmun-mohiyatini o‘rganish orqali sintaktik kompetensiyani egallaydilar. 

Shunday ekan eng avvalo “sintaksis” tushunchasining mazmun-mohiyatiga e’tibor beraylik.  

Sintaksis yunoncha “syntaxis” so‘zidan olingan bo‘lib, “tuzilma”, “tartib”, “birikma” degan ma’noni 

bildiradi. Sintaksis grammatikaning so‘zlarni so‘z birikmalari va gaplarga, sodda gaplarni esa qo‘shma 

gaplarga birikish usullarini o‘rganuvchi, so‘z birikmalari va gaplarning tuzilishi, ma’nosi, o‘zaro 

ta’sirlashuvi hamda vazifalarini tadqiq etuvchi bo‘limi. Sintaksis termini so‘z birikmalari va gaplarni hamda 

ularning tilda qo‘llanishini qamrab oluvchi grammatik qurilish ma’nosini ifodalash uchun ham ishlatiladi. 

Tilning grammatik qurilishida sintaksis juda katta ahamiyatga ega, chunki uning tarkibiga bevosita 

kishilarning muomala muloqot jarayonini amalga oshirishga yordam beruvchi sodda gap va qo‘shma gap 

kabi til birliklari kiradi. 

So‘z birikmalari va gaplar tilning asosiy sintaktik birliklari va ularning har biri o‘z ichki 

xususiyatlariga ega. Gap, gap bo‘lagi, so‘z birikmasi sintaksisning asosiy birliklaridir. Shunday ekan, har bir 

tushunchaning mazmun-mohiyatiga to‘xtalib o‘tishni joiz deb bildik.  

Gap - muayyan til qonuniyatiga koʼra grammatik va intonatsiyaviy shakllangan nutq birligi. Fikr 

shakllanishi va ifodalanishining asosiy vositasi. 

Gap tushunchasi o‘zbek tilining izohli lug‘atida so‘zlar orqali bayon etilgan fikr, so‘z, nutq; nutq 

vositasida ifodalangan fikr, o‘y, mulohaza; ma’lumot, shingil axborot, xabar, mish-mish tarzida ta’riflangan 

[6]. 

Gap bo‘laklari - ran tuzilmasida muayyan soʼroqqa javob boʼlib, maʼlum bir sintaktik vazifani 

bajaruvchi soʼz va soʼz birikmalari. Gap bo‘laklari bosh va ikkinchi darajali bo‘laklarga bo‘linadi. Bosh 

bo‘laklar ega va kesimga, ikkinchi darajali bo‘laklar aniqlovchi, to‘ldiruvchi, holga bo‘linadi. Boshlang‘ich 

sinflarda gap bo‘laklari bosh bo‘laklar va ikkinchi darajali bo‘laklar tarzida o‘rgatiladi. Aniqlovchi, 

to‘ldiruvchi, hol haqida batafsil ma’lumot berilmaydi. Faqat ikkinchi darajali bo‘laklar gapning mazmunini 

yanada aniqlab, to‘ldirib kelishi o‘rgatiladi.  

So‘z birikmasi - ikki yoki undan ortiq mustaqil so‘zning tobe grammatik aloqa (moslashuv, boshqaruv 

yoki bitishuv) asosida birikishi natijasida hosil bo‘lgan, borliqdagi narsa va hodisalarning nomini 

bildiradigan sintaktik tuzilma - nutq birligi. Har qanday so‘z birikmasi birdan ortiq mustaqil so‘zning 

birikuvidan hosil bo‘ladi, tuziladi va 2 qismdan - hokim va tobe qismdan tashkil topadi. 

So‘z birikmasi komponentlarining tarkibiga ko‘ra sodda va murakkab turlarga bo‘linadi. 

Komponentlarining har biri bir so‘z shakliga teng bo‘lgan so‘z birikmasi sodda so‘z birikmasi hisoblanadi. 

Komponentlari yoki ulardan biri birdan ortiq so‘zdan, so‘z birikmasidan iborat bo‘lgan birikmalar murakkab 

so‘z birikmasi deyiladi [7]. 

Yuqorida keltirilgan sintaktik tushunchalarning ta’riflari O‘zbekiston milliy ensklopediyasida 

keltirilgan bo‘lib, boshlang‘ich sinflarda o‘quvchilarga bunday murakkab ko‘rinishdagi qoidalar 

o‘rgatilmaydi. 

Boshlang‘ich sinfda o‘quvchilarni sintaksis termini bilan tanishtirilmaydi. Sintaksis bo‘limining nutq, 

matn, gap va uning ifoda maqsadiga ko‘ra turlari, bosh bo‘laklar, ega, kesim, ikkinchi darjali bo‘laklar, so‘z 

birikmasi kabi tushunchalar sodda, muarakkab bo‘lmagan qoidalar asosida o‘rgatiladi. Shunday ekan biz 

sintaktik kompetensiya va tushunchalarning boshlang‘ich sinflarda o‘rganilishini tahlil qilishimiz maqsadga 

muvofiq bo‘ladi.  

Sintaktik kompetensiya – og‘zaki va yozma nutqni grammatik jihatdan to‘g‘ri tuzish qobiliyati. 

Boshlang‘ich sinf ona tili ta’limida o‘quvchilarda sintaktik tushunchalarni o‘rgatish ancha murakkab 

bo‘lib, tizimli ravishda ish olib borishni talab qiladi.  

Bola nutqini yangi so‘zlar bilan boyitib borish, har darsda tizimli ravishda amalga oshirish ularning 

sintktik tushunchalarni osonroq va chuqurroq o‘rganishga imkon beradi. 

Savod o‘rgatish davridan boshlab o‘quvchilar sintaktik tushunchalar bilan amaliy tarzda tanishib 

borishadi. O‘quvchilar harflarni o‘rganish jarayonida sodda gaplar va kichik hajmli matnlarni o‘qib tahlil 

qilishadi. Og‘zaki ravishda o‘zlari ham gaplar tuzishadi. Gapning kim yoki nima haqida ekanligi, u haqida 

nima deyilganini tahlil qilishadi. Bunday tarzdagi tahlillar ta’limning keyingi bosqichlarida gap bo‘laklari, 

bosh va ikkinchi darajali bo‘laklarni o‘rganishga tayyorlov mashqi bo‘lib xizmat qiladi.  

Muhokamalar va natijalar. Yangi tahrirdagi umumiy o‘rta ta’limning milliy o‘quv dasturga asosan 

ona tili va o‘qish savodxonligi darslarida o‘quvchilarda nutqiy va lingvistik kompetensiyalarni shakllantirish 

nazarda tutilgan. Milliy dasturga binoan boshlang‘ich sinflarda ona tili va o‘qish savodxonligi darslarida 

o‘quvchilarda shakllantirilishi lozim bo‘lgan sintaktik kompetensiyalar quyidagi jadvalda keltirilgan [6]: 

1-jadval. Boshlang‘ich sinflarda shakllantiriladigan sintaktik kompetensiyalar 

Sinflar Shakllantiriladigan sintaktik kompetensiyalar 

1-sinf So‘zlarni o‘zaro biriktirgan holda gap hosil qila olish; gaplarning ifoda maqsadiga 

ko‘ra turlarini farqlay olish va nutqda to‘g‘ri qo‘llay olish. 

2-sinf so‘z va gapni o‘zaro farqlash; so‘zlarni o‘zaro biriktirgan holda gap hosil qila olish; 

gaplarning ifoda maqsadiga ko‘ra turlarini farqlash va imlosiga rioya qilish. 

3-sinf So‘zlarni o‘zaro to‘g‘ri biriktirgan holda gap hosil qila olish; gap v a uning qismlarini 

farqlash; so‘z, gap va matnning xususiyatlarini bilish, matn hosil qilish qoidalariga 

rioya qilgan holda matn yarata olish. 

4-sinf So‘zlarni o‘zaro to‘g‘ri biriktirgan holda gap hosil qila olish; gaplarning ifoda 

maqsadiga ko‘ra turlarini bilish, ular imlosiga rioya qilish; gap bo‘laklarini farqlash va 

nutqda to‘g‘ri qo‘llay olish; so‘z, gap va matnning xusussiyatlarini bilish, qoidalarga 

rioya qilgan holda matn yarata olish.  

 

Milliy o‘quv dasturiga ko‘ra boshlang‘ich sinflarda asosiy lingvistik tushunchalar qoidalardan voz 

kechilgan holda, amaliy topshiriqlarni bajarish orqali o‘rgatiladi. 2021-2022-o‘quv yilida 1- va 2-sinflarda 

amalda bo‘lgan ona tili va o‘qish savodxonligi darsligidagi mantlarni o‘quvchilar fonetik, orfografik, 

orfoepik, morfologik, morfemik, sintaktik, semantik jihatdan to‘liq tahlil qilib, mustaqil xulosa chiqarishadi. 

Qayta xotirlash, qizman ijodiy va ijodiy tipdagi topshiriqlar orqali ijodiy va tanqidiy fikrlashga o‘rgatiladi.  

3- va 4-sinflarda esa sintaktik tushunchalarning qoidalari quyidagi tizimda o‘rgatiladi:  

3-sinf. 

1. Nutq – gaplar orqali bildirilgan fikr. Nutq gaplardan, gap esa so‘zlardan tuziladi.  

2.  

3. Matnga sarlavha topish mumkin. 

4. Gap tugallangan fikrni bildiradi. Yozuvda har bir gapning birinchi so‘zi bosh harf bilan boshlanadi, 

oxiriga tinish belgi qo‘yiladi.  

5. Biror narsa voqea haqida xabarni bildirgan gap darak gap deyiladi. Darak gap oxirida ovoz 

pasayadi. Darak gapning oxiriga nuqta (.) qo‘yiladi.  

6. Biror narsa haqida so‘rash maqsadini bildirgan gap so‘roq gap deyiladi. So‘roq gapning oxiriga 

so‘roq (?) belgisi qo‘yiladi.  

7. Buyurish, maslahat, iltimos mazmunini bildirgan gaplar buyruq gap deyiladi. Buyruq gapning 

oxiriga nuqta (.) qo‘yiladi.  

8. Kuchli his-hayajon, quvonch, ajablanish bilan aytilgan gap his-hayajon gap deyiladi. His-hayajon 

gapning oxiriga undov (!) belgisi qo‘yiladi.  

9. Gapda so‘zlar ma’nosiga qarab, ma’lum bir vazifani bajaradi. Mustaqil ma’noli so‘z gapning 

bo‘lagi bo‘lib keladi: mehnat insonni ulug‘laydi gapida fikrni o‘ziga qaratayotgan bo‘lak mehnat so‘zi 

bo‘lsa, u haqida fikr bildiruvchi bo‘lak ulug‘laydi so‘zidir. Har ikki bo‘lak gapning asosini tashkil etadi: 

mehnat ulug‘laydi. Gapdagi boshqa so‘zlar gapning asosiy mazmunini to‘ldirish uchun xizmat qiladi: insonni 

ulug‘laydi.  

10. Gapning asosiy mazmunini tashkil etgan gap bo‘lagi bosh bo‘laklardir. Asosiy mazmunni 

to‘ldirish uchun qo‘llaniladigan bo‘laklar ikkinchi darajali bo‘laklardir. G‘ayratli bola charchashni 

bilmaydi. Bola, bilmaydi – bosh bo‘laklar; g‘ayratli, charchashni – ikkinchi darajali bo‘laklar.  

11. Ega va kesim gapning bosh bo‘laklaridir. Ular birgalikda gapning asosini tashkil etadi. Gapning 

kim yoki nima haqida aytilganini bildiradigan bo‘lak ega deb ataladi. Gapning egasi haqida nima deyilganini 

bildirgan bo‘lak kesim deyiladi. Kesim gapning boshqa bo‘laklarini o‘z atrofiga birlashtiradi.  

Bolalar maktabda o‘qiydilar. Bu gapda bosh bo‘lak ikkita: kimlar? Bolalar (ega), nima qiladilar? 

O‘qiydilar (kesim). Bolalar o‘qiydilar gapi bolalarning mashg‘uloti (o‘qishi) haqida xabar bildirayapti.  

12. Kesim nima qildi? nima qiladilar? nima qilyapti? nima qilyaptilar? nima qiladi? nima qiladilar? 

nima qilmoqchi? nima qilmoqchilar? so‘roqlariga javob bo‘ladi.  

Ega kim? kimlar? nima? nimalar? so‘roqlariga javob bo‘ladi. 

13. Gapning asosiy mazmunini bosh bo‘laklardan anglash mumkin. Gapdagi fikr yana ham to‘liqroq 

bo‘lishi uchun boshqa so‘zlar ham ishtirok etadi.  

Bunday so‘zlar ikkinchi darajali bo‘laklardir. Bular, odatda, bosh bo‘laklar bilan bog‘lanib, gapning 

mazmunini to‘ldiradi. 

Ikkinchi darajali bo‘laklar ham gapda ma’lum bir so‘roqlarga javob bo‘ladi. Yosh qo‘shiqchilar 

tanlovga puxta tayyorlandilar.  

1. Bosh bo‘laklar: (kimlar?) Qo‘shiqchilar – ega, (nima qildilar?) tayyorlandilar – kesim.  

2. Ikkinchi darajali bo‘laklar: qanday qo‘shiqchilar? – yosh qo‘shiqchilar. Nimaga tayyorlandilar? – 

tanlovga tayyorlandilar. Qanday tayyorlandilar? – puxta tayyorlandilar. 

14. Gapda so‘zlar o‘zaro mazmunan bog‘lanadi. Gapda so‘zlarning bog‘lanishi so‘roqlar yordamida 

aniqlanadi [9].  

4-sinf. 

1. Gapda so‘zlar o‘zaro bog‘lanadi. Ega kesimga bog‘lanadi. Ikkinichi darajali bo‘laklar kesimga yoki egaga 

bog‘lanadi. 

2. Gapda so‘zlar o‘zaro ma’no jihatdan bog‘lanadi. 

3. Matn nutqning yozma shaklidir. Matnni qismlarga bo‘lish, unga sarlavha qo‘yish, reja tuzish 

mumkin [10]. 

Xulosa. O‘quvchilar 3-4-sinflarda yuqorida keltirigan qoidalarni o‘rganishadi, turli xil mashqlarni 

bajarish orqali sintaktik kompetensiyani egallab borishadi. O‘quvchilarda sintaktik kompetensiyalarni 

shaakllantirishda ijodiy topshiriqlarning o‘rni atta.  

 

Matn

Nutqning yozma 
shakli

Mazmun jihatdan 
bog'langan gaplar

Gaplardan tuziladi

